
May Mga Beterano Ng Ikalawang Digmaang Pandaigdig Na 
Dapat Tumanggap Ng Mga Espesyal Na Benepisyo 
 
 

Ang Pampublikong Batas (P.L.) Blg. 
106-169, pinagtibay noong ika-14 ng 
Disyembre, 1999 ay nagtatadhana na 
may mga beterano ng Ikalawang 
Digmaang Pandaigdig na dapat 
tumanggap ng mga espesyal na 
benepisyo. Sakop ng batas ang mga 
beteranong aktibong naglingkod sa 
hukbong-militar, hukbong-dagat o 
hukbong-panghimpapawid ng Estados 
Unidos. Kabilang din dito ang mga 
Pilipinong beterano ng Ikalawang 
Digmaang Pandaigdig na naglingkod sa 
organisadong sandatahang lakas ng 
Pilipinas habang ang hukbong ito ay 
nasa ilalim ng Hukbong Sandatahan ng 
Estados Unidos. 

 
 
 
 
 

 
Ano Ang Sinasabi ng Batas 
Sa ilalim ng Pampublikong Batas 
Blg.106-169, ang mga beteranong 
naglingkod sa militar ng Estados Unidos 
sa panahong nagsimula noong ika-16 
ng Setyembre, 1940 at hanggang ika-24 
ng Hulyo, 1947, o naglingkod sa 
organisadong sandatahang lakas ng 
Pilipinas sa panahong nagsimula noong 
ika-26 ng Hulyo, 1941 at hanggang ika-
30 ng Disyembre, 1946 at nagtataglay 
ng iba pang kinakailangang katangian 
ay maaaring karapat-dapat tumanggap 
ng isang espesyal na benepisyo para sa 

bawat buwan na nanirahan sila sa labas 
ng Estados Unidos. 
 
Sino Ang Nararapat 
Tumanggap Ng Benepisyo 
Sa ilalim ng bagong batas, kailangang 
taglay mo ang lahat ng mga sumusunod 
na iniaatas upang maging karapat-dapat 
sa mga espesyal na benepisyo: 
�� may edad na 65 o higit noong ika-14 

ng Disyembre, 1999, ang petsang 
pinagtibay ang Pampublikong Batas 
Blg. 106-169; 

�� beterano ng Ikalawang Digmaang 
Pandaigdig gaya ng inilarawan sa 
itaas; 

�� nagharap ng aplikasyon para sa mga 
espesyal na benepisyo ng beterano; 

�� karapat-dapat tumanggap ng 
Suplementong Kitang Panseguridad 
(SSI) noong Disyembre 1999; 

�� karapat-dapat tumanggap ng SSI para 
sa buwang nagbigay ka ng aplikasyon 
para sa mga espesyal na benepisyo; at 

�� may ibang tinatanggap na benepisyo 
na mas mababa sa 75 porsiyento ng 
kasalukuyang halaga ng pederal na 
benepisyong SSI. 

Kailan Magsisimulang 
Matanggap Ang Mga 
Benepisyo? 
Ang isang beteranong taglay ang lahat 
ng katangiang nabanggit sa itaas ay  
makakatanggap ng mga espesyal na 
benepisyo para sa bawat buwan na sila 
ay tumira sa labas ng Estados Unidos 
simula sa unang araw ng buwan. 
 

Ang Halaga Ng Espesyal na 
Benepisyo 
Ang mga kuwalipikadong beterano ay 
tatanggap ng buwanang benepisyo na 
katumbas ng 75 porsiyento ng 
kasalukuyang pederal na benepisyong 
SSI, ibabawas ang halaga ng 
tinatanggap na benepisyo ng beterano 
para sa buwan. Walang probisyon para 
sa pagbabayad ng mga benepisyo sa 
mga pamilya o naiwang miyembro ng 
pamilya ng beteranong namatay na. 
     “Ang tinatanggap na benepisyo” ay 
nangangahulugang anumang regular na 
tinatanggap na tulong tulad ng mga 
nakatakdang pagbabayad (annuities), 
pensiyon, mga benepisyo sa pagreretiro 
o kapansanan na tinatanggap ng 
beterano 12 buwan bago magharap ng 
aplikasyon para sa mga espesyal na 
benepisyo, o tulong na tinanggap sa 
dakong huli na katulad ng mga 
benepisyong tinanggap sa 12 buwan. 
      Ang kasalukuyang pederal na 
benepisyong SSI ay $552, nagkabisa 
noong Enero 2003. Ito ay 
nangangahulugan na ang kabuuan ng 
ibang benepisyong tinatanggap ng 
beterano ay kailangang mas mababa sa 
$414.00 (75 porsiyento ng $552) upang 
makatanggap ng mga espesyal na 
benepisyo ng mga beterano. 
 

Mga Katibayang Maaaring 
Kailanganin Mong Ibigay Sa 
Amin 
Ang mga sumusunod ay halimbawa ng 
mga impormasyon na maaaring 
kailanganin mong ibigay: 
�� katibayan ng kapanganakan; 
�� katibayan ng pagiging mamamayan o        

katayuan bilang banyaga; 
�� katibayan ng iyong ibang kita; 
�� katibayan ng iyong paglilingkod sa 

hukbong-militar ng Estados Unidos 
noong Ikalawang Digmaang 
Pandaigdig tulad ng  
mga papeles na pag-alis sa militar 
(DD Form 214) na nagpapakita ng 
marangal na pagtupad ng 
katungkulan; 

�� katibayan ng paglilingkod sa 
organisadong sandatahang lakas ng 
Commonwealth ng Pilipinas; at 

�� katibayan ng tirahan sa ibang bansa 
sa sandaling umalis ka sa Estados 
Unidos. 

 

Para Sa Karagdagang 
Impormasyon 
Makipag-ugnayan sa inyong lokal na 
opisina ng Seguridad Sosyal para sa 
karagdagang impormasyon tungkol sa 
paghaharap ng aplikasyon para sa mga 
benepisyo.  Kung ikaw ay nasa 
Pilipinas, makipag-ugnayan sa SSA 
Division of the Veterans Affairs Regional 
Office sa Maynila (SSA Department of 
Veterans Affairs, 1131 Roxas 
Boulevard, 0930 MANILA). Kung ikaw 
ay naninirahan sa iba pang lugar sa 
labas ng Estados Unidos, makipag-
ugnayan lamang sa pinakamalapit na 
Embahada o Konsulado ng Estados 
Unidos.   

